
1. CISPAC 
A paisaxe galega ten unha serie de particularidades e características que a definen cunha 
singularidade destacable no contexto europeo. Dende unha perspectiva física do territorio, 
da súa xestión ou da interacción coa sociedade xurde no noroeste peninsular un novo 
desafío vencellado á súa preservación, á súa protección e ás perspectivas de futuro que 
ofrece. 

No eido universitario existen diferentes grupos de investigación cunha ampla tarefa 
realizada nos últimos anos en canto ao estudo da paisaxe, as súas limitacións e as novas 
oportunidades que pode ofrecer. A principal problemática é a fragmentación do 
coñecemento ao estar orientado de forma unidireccional cara as súas propias disciplinas. 
É dicir, existía a necesidade de crear un espazo de confluencia para acadar unha excelencia 
académica nas súas investigacións. O Sistema Universitario Galego, consciente desta nova 
necesidade de equilibrar a harmonía entre as necesidades sociais, económicas e 
ambientais decidiu elaborar un proxecto transdisciplinar que traballase dende as ciencias 
humanas e sociais de forma conxunta. Unha entidade de investigación deseñada para 
crear coñecemento dende unha destacada aposta polo capital humano, a transferencia 
social do coñecemento e a prestación de servizos. 

Así nace o Centro de Investigación Interuniversitario das Paisaxes Atlánticas Culturais 
(CISPAC), un espazo de confluencia de investigacións de diferentes disciplinas no que 
redirixir este coñecemento cara unha meta común e adaptar aos retos contemporáneos.  
As cuestións ligadas ao tratamento da paisaxe integrado nas dinámicas da identidade, da 
sustentabilidade, da produción e do patrimonio serán centrais nesta entidade. Un traballo 
de máis de dous anos de reflexión e dende unha perspectiva transdisciplinar, piar 
fundamental deste centro de nova xeración. 

 
Firma do convenio de colaboración do CISPAC. Fonte: usc.gal 

2. Obxectivos de comunicación 

Obxectivos internos 

● Permitir que tódolos axentes implicados no centro sexan coñecedores e 
conscientes do traballo que se leve a cabo no relativo á comunicación. 

● Documentar os procesos que se leven a cabo no centro, orientando ás 
investigadoras e persoal do centro cara a creación de contido e dotándoos de 
ferramentas para a difusión do seu traballo. 

● Establecer un fluxo de información hábil, que facilite o traballo ao gabinete de 
comunicación, que sexa sustentable no tempo e permita establecer un contacto 
cos destinatarios da comunicación. Na medida do posible este fluxo debe 
establecerse nun protocolo de comunicación. 

Obxectivos externos 

● Dar a coñecer o centro e dotalo dunha identidade recoñecible nos perfís das redes 
sociais para axudar a convertilo nun centro de investigación referencial a nivel 
internacional sobre a paisaxe. 

● Divulgar todos os significados dunha paisaxes sustentable a través dos cinco 
campos de coñecemento do centro poñendo en valor o seu carácter de nova 
xeración, transdisciplinar e interuniversitario. 

● Decantar a información de investigacións, actuacións e actividades tratando de 
amosar o impacto económico, social e territorial do centro para a cidadanía e o 
aliñamento cos Obxectivos de Desenvolvemento Sostibel (ODS) 2030. 

● Recoñecer o público das redes sociais como un destinatario máis e aproveitar a 
facilidade de interacción destes medios para orientar propostas, mensaxes 
transmitidas e actividades organizadas polo centro. 

● Proxectar as investigacións do centro ao ámbito europeo, sudamericano e da 
lusofonía para poñer o CISPAC no mapa e lograr atraer talento investigador. 

3.  Destinatarios 
Propoñemos a estratexia de comunicación do CISPAC pensando como destinatarios catro 
grupos de interese no mesmo nivel e que, na maioría dos casos, son complementarios. 

Comunidade universitaria e investigadora galega 

Trátase dun centro de investigación composto por persoas da Universidade da Coruña, da 
Universidade de Santiago de Compostela e da Universidade de Vigo. 

A vontade integradora de persoal de tres centros, historicamente pouco conectados, é un 
dos puntos fortes do proxecto do CISPAC. Debe ser unha das chaves da acción 
comunicativa en todos os medios. Evitarase caer na adscrición universitaria dos membros, 
en prol da integración nunha propia do CISPAC, que inclúe a todas as outras e está aberta 
a máis colaboracións. A transdisciplinariedade como motor de atracción cara novas 
perspectivas e a aglutinar neste centro a investigadores e investigadoras galegas de 
calidade. 

Comunidade universitaria internacional 

A vocación da actividade investigadora do CISPAC é internacional. Na propia conformación 
dos grupo de investigadoras garantes é palpábel a internacionalidade do centro. Por iso, 
debe atenderse tamén a un público a nivel europeo coa intención de facer chegar a axenda 
investigadora do centro a investigadoras doutros países interesadas en colaborar ou 
adscribirse ou colaborar co CISPAC. A fin de contas, tecer unha rede colaborativa que vaia 
dende este centro e cara o panorama internacional como institución referente de 
investigación.  

Cidadanía 

Referímonos en primeiro lugar a toda a cidadanía que habita as zonas de estudo do CISPAC, 
é dicir, Galicia e as zonas limítrofes. Nas redes é moi abondosa a cantidade de poboación e 
asociacións interesadas no coñecemento e na defensa da paisaxe a nivel ambientais e 
patrimonial. 

A comunicación debe realizarse pensando en que calquera cidadán poida comprender que 
é o CISPAC, a que se adica e que beneficios poden ter as investigacións que aquí se 
desenvolven a curto, medio e longo prazo. Desta maneira as investigacións ou actuacións 
poderán lograr un impacto na xente, que no fondo é o sentido e a financiadora do centro.  

Aproveitaranse todas as relacións con axentes sociais que se dean no proceso de 
produción científica para reflexala na comunicación e lograr tecer unha rede de 

interaccións tanto en redes como en medios locais. Así ofrecerase un valor engadido a 
estas colaboracións, o que beneficiatá a futura recepción das investigadoras do centro e 
dos seus traballos e potenciará a influencia dos resultados da investigación do CISPAC na 
sociedade e na axenda pública. 

Intentar trazar un camiño cara a resignificación positiva, que non idealizante, do que é a 
Cidade da Cultura para grande parte da poboación. Aproveitar o punto e aparte que supón 
o edificio Fontán no proceso constructivo do complexo para marcar a diferenza co resto 
dos edificios. 

Financiadores 

Nun centro investigador destas características é vital a captación de fondos tanto públicos 
como privados. No ámbito público debe coidarse a relación comunicativa con institucións 
do ámbito autonómico -Xunta de Galicia, as súas correspondentes seccións e a propia 
Cidade da Cultura-, estatal -Ministerios e centros dependentes- e europeo.  

Fomentarase a relación e interacción nas redes sociais cos perfís institucionais. 
Utilizarase para tecer rede e retroalimentarse da grande actividade e seguimento que 
normalmente teñen as contas institucionais, sen caer nunha dinámica publicitaria ou 
propagandística das mesmas. 

Así mesmo, hai que ter en conta todas as obrigas de presenza da imaxe institucional 
correspondentes, que desenvolveremos no seu correspondente apartado deste plan. 

Outra das vontades do centro é conseguir sustentabilidade económica e autonomía 
financieira buscando tamén a captación de fondos privados. Por iso tamén será necesario 
dar difusión dunha maneira efectiva das colaboracións co ámbito empresarial que sexan 
levadas a cabo, co dobre obxectivo de mostrar a imaxe do centro como ponte entre a 
investigacción e a acción e para favorecer a continuidade das campañas de colaboración 
ou a captación de novos financiadores. 

4.  Estratexia 
A comunicación do CISPAC responderá a unha estratexia de acción homoxénea en redes 
sociais, na páxina web e na relación do centro cos medios de comunicación. Definimos as 
mensaxes que deben ser lanzadas en conformidade cos obxectivos explicitados, con 
criterios de sostibilidade no tempo e co aproveitamento de toda a actividade investigadora 
do centro para mostrala á sociedade por estos medios. 

Presentarse como un centro de investigación que utiliza a indagación nas experiencias do 
pasado para superar as barreiras do futuro. É necesario potenciar nas redes a imaxe de 
centro de investigación de nova xeración e de transdisciplinaridade. Tamén será 
potenciada a vocación internacional, entendida como un centro que pretende ter impacto 
no entorno académico europeo, lusófono e americano. 

No panorama internacional remitímonos á análise incluída deste documento e do 
benchmarking realizado no Plan Estratéxico do proxecto, entre eles ningún é un centro 
galego e ningún deles destaca na comunicación. Dende o punto de vista da comunicación 
entenderase como unha grande oportunidade para destacar como centro singular no 
ámbito das ciencias sociais e humanidades galego e internacional. 

A estratexia está dividida entre tres ámbitos de actuación: 

● Redes sociais. Neste caso, os perfís do CISPAC en Twitter, Facebook e Instagram 
terán a doble función de landing page e de engagement cos grupos de interese. 
Calquer persoa que realice unha busca sobre que é o CISPAC rematará nestes 
perfís, podendo atopar aí contidos básicos e moi visuais sobre as últimas 
actividades e investigacións, explicacións sobre a axenda científica e sobre o 
persoal investigador. Unha vez se convirtan en seguidores, poderán seguir a 
actualidade do centro e ser partícipes dos procesos de investigación e de 
transferencia de resultados. 

● Páxina web. Os usuarios que queiran buscar máis información poderán acceder 
dende as nosas redes sociais á páxina web. Esta debe estructurar o contido de 
maneira clara e ofrecer distintos apartados para coñecer quen forma parte do 
centro, cales son as liñas de investigación do centro, que proxectos se están 
facendo. A páxina tamén terá unha sección de novas onde se publiquen as últimas 
novidades en canto a actividades ou propostas do centro máis desenvoltas que nas 
redes sociais. 

● Medios de comunicación. Toda a produción informativa será remitida a medios de 
comunicación xeralistas e especificos, en función do contido. Farase dunha 
maneira sistemática con medios en papel e dixitais de Galicia. Evaluarase a 
posibilidade de insercións publicitarias ou de contidos patrocinados nalgunhas 
destas cabeceiras. 

Linguaxe e idiomas 

En todas as redes primarán cuestións básicas como a corrección nas formas, a corrección 
na linguaxe e a variación de rexistros comunicativos en función do público ao que se dirixan 
as informacións. Sempre se utilizará linguaxe non sexista e inclusiva, favorecendo a 
utilización de fórmulas neutras ante o desdoblamento de xénero. Tamén debe evitarse 
incluír información que sexa potencialmente problemática ou que supoña risco de entrar 
en polémicas.  

 
En canto aos idiomas seguiremos un criterio que está en liña cos obxectivos descritos e os 
destinatarios: 

- A meirande parte da información será producida en galego, por dirixirse á 
cidadanía, á comunidade universitaria e investigadora galegas e aos propios 
financiadores. 

- Utilizaranse outros tres idiomas para a comunicación: inglés, portugués e castelán. 
En liña co obxectivo de ter presenza internacional tanto en Europa como en 
América do sur utilizaremos o inglés, o castelán e o portugués para o ámbito da 
lusofonía. Estas linguas serán utilizadas para anuncio de convocatorias ou 
actividades destinadas á comunidade internacional e en tódalas producións 
propias que teñan estas linguas como base.  

Redes 

● Primeira fase (Twitter, Facebook, Instagram, Youtube) 

Para unha primeira fase, centrarémonos na creación e dinamización dos perfís nas 
redes sociais Facebook, Instagram e Twitter, por tratarse de tres redes sociais que 
permiten rápidos resultados en canto a impacto e que nos permiten chegar e facer 
constar a presenza do centro diante dos distintos destinatarios indicados 
anteriormente. 

O contido nas tres redes adaptarase ás características específicas en termos de 
primar a imaxe, o video, a interacción ou a información con segmentos de público 
máis específicos.  

A cuarta rede social proposta, Youtube, será utilizada como repositorio dos 
contidos audiovisuais utilizados nas redes sociais e como plataforma de 
almacenamento dos videos que serán mostrados na páxina web. Non se creará 
contido propio para esta rede debido a que o seu público non se atopa entre os 
grupos de interese obxectivos. 

● Segunda fase (Linkedin e Research Gate) 

Nunha segunda fase tratase a creación dun perfil na rede social Linkedin, 
claramente orientada a un público profesional. Trátase dunha rede onde se tecen 
relacións arredor do ámbito laboral. Consideramos que para ter unha presenza 
digna nesta rede o CISPAC debe estar en funcionamento e contar cun plantel 
investigador suficiente e integrado nesta rede. Para o lanzamento é preciso realizar 
unha campaña previa para fomentar as incorporacións individuais das persoas 
investigadoras nesta rede para logo podelas agrupar baixo o paraugas do CISPAC. 

Co comezo da actividade no centro, realizarase un seguimento e integración desta 
no día a día das redes e co aumento da relación cos medios de comunicación. 
Tamén se realizará a incorporación dos proxectos de investigación e os seus 
resultados a redes sociais académicas como Research Gate. 

 

Páxina web 

A páxina web debe ser unha ferramenta para a difusión da actividade do CISPAC. A 
información relativa á investigación debe estructurarse a información en función das cinco 
liñas da axenda científica. Tamén debe facilitar a consulta dos perfís das persoas que 
integran o centro, facilitando o acceso (na medida do posible) á produción científica de 
todas elas. Debe estructurarse o contido con distintos planos, en función dos grupos de 
destinatarios aos que se pretende chegar. Na web debe dispoñibilizarse toda a información 
relacionada do centro, dependendo dos intereses do visitante e do seu perfil o nivel de 
profundidade ao que acceda. 

Na posta en marcha será optimizada toda a información de cara á utilización de 
ferramentas SEO e SEM para posicionar a páxina nos principais motores de busca. Neste 
sentido, toda a información que se vaia producindo debería seguir estes mesmos criterios. 
As redes sociais e imaxe corporativa deben estar incorporadas e de acceso para visitantes 
da web e investigadoras do centro. 

Medios de comunicación 

Sendo un dos obxectivos básicos o funcionamento do CISPAC como un novo modelo de 
organización referente para a investigación das ciencias sociais e humanidades, a súa 
presenza nos medios de comunicación é central. O centro debe difundir e divulgar a súa 
actividade nos medios de comunicación xeneralistas para achegar á sociedade este novo 
coñecemento xerado. Segundo sexan os obxectivos do plan de comunicación, os contidos 
deben ser presentados en diferentes medios: dende locais se hai accións determinadas en 
lugares precisos; até medios de tirada nacional para extender a produción científica deste 
novo centro.  

Unha das vantaxes do seu carácter transdisciplinar e implicación das tres universidades 
galegas é contar cun personal investigador de ampla calidade que ofreza resultados 
óptimos e punteiros tanto no contexto nacional como internacional. A súa actividade é un 
produto de calidade para os medios de comunicación que pode dar a coñecer tanto a 
especialistas doutros centros como á sociedade en xeral.  

5. Plan de medios 

Identidade corporativa 

É necesario utilizar a identidade corporativa oficial adecuándose ao manual de identidade 
visual en función dos distintos soportes. Este servirá como representación da marca 
CISPAC en todas as comunicacións, redes sociais e actividades desenvoltas. Tamén deben 
utilizarse os logos identificativos dos cinco campos de coñecemento existentes. No 
manual de indentidade visual expóñense exemplos de uso correcto e incorrecto, 

Así mesmo, daranse indicacións de como combinar o logo propio do CISPAC cos das 
institucións implicadas: UdC, USC, UVigo e aquelas que poidan nalgún momento ter que 
figurar (Xunta de Galicia, Unión Europea...). 

As investigadoras do centro deben facer uso deste material en todas as relacións 
vencelladas á súa actividade no centro, facendo constar os logotipos do centro e das 
universidades galegas en comunicacións e publicacións. 

 

Comunicación interna 

É un punto esencial para o correcto funcionamento de todas as plataformas de 
comunicación. Cómpre implicar aos membros do centro para que trasladen ao equipo de 
comunicación con antelación e correctamente a información relativa a investigacións ou 
actividades. O fluxo desta canle interna debe rematar no correo electrónico do equipo de 
comunicación e o seu obrigado cumplimento debe ser formalizado nun protocolo de 
comunicación.  

Ademais da relación directa e constante por correo deben desenvolverse reunións 
periódicas para garantir a homoxeneidade de informacións, implicar a todas as persoas por 
igual e trasladar as novidades en canto á necesidade de fotografías, videos e distinto 
material. Tamén debe establecerse un entorno de traballo conxunto para crear sinerxías 
entre o ámbito da comunicación e as investigadoras, co obxectivo de adaptar as linguaxes 
da investigación ás canles de divulgación utilizadas. 

Banco de imaxes 

No momento de implementación da fase 0 debe crearse un banco de imaxes con todos os 
contidos elaborados polo equipo de deseño e audiovisual, incorporando tamén fondos dos 
grupos de investigación e investigadores garantes do centro. Este material será preciso 
para utilizalo en todo tipo de publicacións que necesiten soporte gráfico non específico de 
actividades. 

Newsletter 

Crearase un boletín informativo trimestral co obxectivo de xerar sentimento de pertenza e 
ao mesmo tempo informar a usuarios externos interesados nos ámbitos de actuación do 
centro. Nel presentaranse as actividades rematadas nos meses anteriores, os proxectos 
en marcha e futuros. Realizarase a través da plataforma de newsletters Mailchimp, que 
facilita a distribución a todas as persoas adscritas ao centro e a aquelas que se anoten na 
páxina web cispac.gal. 

Comunicación externa 
A equipa de comunicación abarcará varios campos de traballo de cara á difusión e 
divulgación externa de contidos: as redes sociais e os medios de comunicación.   

Twitter 

A rede de microblogging está principalmente centrada en mensaxes curtas acompañadas 
de material gráfico. O seu uso é moi útil pola rapidez para facer contactos cos 
destinatarios, especialmente con profesionais, medios de comunicación e outras 
institucións.  

Crearáse un perfil propio do CISPAC en consonancia coas liñas de identidade corporativa 
mencionadas. Tendo en conta que a información relativa á xente seguida e con quen 
interacciona é pública, cómpre seguir unhas liñas mestras para evitar desequilibrios e 
polémicas non constructivas.  

Liñamentos de uso do perfil do CISPAC no Twitter: 

- Só deben seguirse perfís de persoas ou entidades con obxectivos e intereses afíns, 
primando aquelas verificadas e oficiais.  

- Como regla xeral, todos os contidos creados nesta rede deben levar un apoio 
fotográfico ou de video. Utilizaranse recursos gráficos precisos sobre a 
información ou, no caso de informacións xenéricas, imaxes do banco de imaxes. 

- Debe interactuarse en primeiro lugar cos membros do centro. En segundo termo 
pode interactuarse con institucións, centros e persoas afíns cuxo contido esté 
vinculado ao CISPAC ou aos seus obxectivos. Tamén debe promoverse a 
interacción con outras contas tentando interaccionar con todas aquelas mensaxes 
nas que sexamos mencionados, ben sexa a través de retweets, likes ou respostas 
en función da proximidade con quen nos menciona e do potencial interese dos 
contidos para a nosa audiencia. 

- Debe responderse sempre e coa maior rapidez posible ás consultas relativas a 
información de servizo ou de ampliación de información sobre o CISPAC, tanto 
públicas en tweets como por mensaxe privado.  

- Cómpre evitar polémicas e entrar en discusións que se leven a cabo arredor do 
centro nas redes. 

Facebook 

Nesta rede social pódense atopar todo tipo de contidos, dende máis persoais e gráficas 
até outras informacións máis públicas e extensas. A nosa estratexia parte da creación 
dunha Páxina, que permite a publicación de contidos propios e que calquera persona a siga. 
En Facebook é posible incluír información que no Twitter debe quedar fóra, ao non 
establecer límites de caracteres tan axustados. Así mesmo, deberemos tamén acompañar 
de material gráfico todas as publicacións. 

O perfil de usuario de Facebook é máis específico e cómpre telo en conta. En Galicia 
proliferan os Grupos referentes a parroquias, concellos, comarcas ou temáticas, unha 
sorte de agrupacións de persoas entorno a intereses comúns. As persoas que 
interaccionan nestes círculos adoitan mostrar gran interacción cos contidos que se 
publican no grupo compartíndoos e comentando. O obxectivo da nosa páxina debe ser 
difundir os nosos contidos de forma xeral para todo o público que a siga pero tamén 
intentar compartir os contidos específicos por temática ou espazo nos Grupos que máis se 
acheguen a estes intereses. 

Instagram 

É a rede social especializada en contidos audiovisuais. O público nesta rede ten un perfil 
máis xoven, inda que cada vez aumenta máis noutras franxas de idade.  

Nesta rede é de vital importancia compartir imaxes e videos, quedando a información que 
non conteña a imaxe nun segundo plano. Tamén ofrece o formato stories para ofrecer 
información de maior actualidade. O seu uso é moi interesante para o CISPAC xa que a 
paisaxe é un dos contidos que máis presenza ten nos usuarios. O obxectivo concreto debe 
ser aportar información e concienciar sobre as distintas variantes da paisaxe estudadas a 
través das imaxes que sexan engadidas. Farase servir para as publicacións o banco de 
imaxes xa referido. As stories poden ser moi útis para ofrecer información de servizo e 
facer seguimento da actividade diaria ou semanal do centro, tanto da súa produción 
científica como do día a día das investigadoras adscritas ao mesmo nas instalacións. 

LinkedIn 

Unha rede moito máis específica e centrada no eido empresarial e institucional na que as 
dinámicas son con perfil profesionais. Os contidos deben ser orientados cara un 
posicionamento prestixioso respaldado pola unión das tres universidades galegas no 
centro e a ser referente no contexto internacional. Tamén é un espazo interesante para ver 
todo o persoal adscrito ao centro e captar talento internacional. 

Research Gate 

Co comezo da produción académica ao abeiro do CISPAC, crearase un perfil en Research 
Gate dende a institución que abranga todos os proxectos de investigación que se estén 
levando a cabo no centro e ao que se adscriban todas as persoas investigadoras. 



 
                                                                                                                                       

14 

Contidos 

 Tipo de contido Grupo interese Priori- 
dade 

Periodicidade Axentes 
externos 

1 Publicacións científicas Comunidade 
científica 

1 Determinada pola 
acción 

Non 

2 Información sobre o centro e a súa 
actividade 

Comunidade 
científica 
Público xeralista 
Medios 
Financiadores 

1 Semanal Non 

3 Difusión de actividades 
organizadas polo centro 

Comunidade 
científica 
Público xeralista 
Medios 
Financiadores 

1 Determinada pola 
acción 

Non 

4 Vídeos de presentación dos 
membros garantes 

Comunidade 
científica 
Público xeralista 
Medios 
Financiadores 

1 Semanal Si 

5 Información sobre os cinco 
campos de traballo 

Comunidade 
científica 

1 Semanal Non 

6 Participación de membros en 
medios de comunicación: 
entrevistas, intervencións… 

Medios 
Financiadores 

1 Determinada pola 
acción 

Non 

7 Infografías sobre as principais liñas 
de traballo do proxecto: 
sustentabilidade, paisaxes 
atlánticas, resiliencias… 

Comunidade 
científica 
Público xeralista 

2 Mensual Non 

8 Información de servizo: 
competencias, ubicación… 

Comunidade 
científica 
Público xeralista 

2 Mensual Non 

9 Difusión dos contidos das 
exposicións que alberguen as 
instalacións do CISPAC 

Comunidade 
científica 
Público xeralista 
Medios 
Financiadores 

1 Determinada pola 
acción 

Si 

10 Oferta pública laboral colaboración 
co CISPAC 

Comunidade 
científica 

2 Determinada pola 
acción 

Non 

11 Conferencias, cursos e actividades 
nas que participen membros do 
CISPAC 

Comunidade 
científica 
Público xeralista 
Medios 

2 Determinada pola 
acción 

Non 

Prioridade 

Nunha escala de dous valores, diferenciamos a estratificación da importancia dos contidos 
de cara aos distintos axentes externos e na imaxe corporativa transmitida por medio das 
redes sociais. 

Periodicidade 

Nesta táboa referímonos a tres posibilidades segundo os tipos de publicación. As 
determinadas pola acción dependen directamente da actividade do centro e da 
oportunidade, polo que son contidos inmediatos e polo xeral non programables nas redes. 
Por outra banda, as sinaladas como semanais ou mensuais poderán ser programadas 
previamente polo equipo de redes sociais. 

Axentes externos 

Distínguese entre os contidos para os que é necesarios a participación de profesionais 
externos no ámbito audiovisual daquelas que poden ser levadas a cabo co material 
audiovisual e creativo proporcionado polas persoas adscritas ao centro e o equipo de 
comunicación. 

Calendario de publicación 

A publicación de contidos en redes sociais será de luns a venres, coincidindo co horario do 
CISPAC. Só se publicará en fin de semana cando haxa algunha actividade que requira 
presenza en redes. 
Durante os primeiros meses de actividade estudarase o comportamento e seguimento das 
contas para establecer un horario de publicación de contidos. 

6. Control e avaliación 
Deben programarse reunións de seguimento e avaliación de repercusión e transferencia 
da axenda científica do centro. Tamén debe realizarse un traballo de revisión co equipo de 
traballo audiovisual e xestión da páxina web.  

Analizaranse os resultados en termos de audiencia nas distintas redes, posicionamento e 
interaccións. En base a isto deberá revisarse o plan de comunicación e reorientar esforzos 
cara as redes que peores resultados ofrezan facendo unha análise de feedback, eivas e 
potenciais. As reunións serán celebradas cada catro meses (xaneiro-maio-setembro). 

O comportamento das redes pode variar moito en función das actividades e contidos que 
dende o centro se podan coordinar e ofrecer, polo que poderá haber reunións 
extraordinarias para redeseñar aspectos particulares. Especialmente entre membros da 
equipa de medios audiovisuais para unha correcta coordinación de contidos e coa equipa 
de difusión de contidos na web. 

 

Reunión Temáticas centrais Data 

1 Definición dos obxectivos da estratexia dixital na fase 0 
de creación do CISPAC.  
Comunicación interna e planificación de contidos de 
presentación do centro de nova xeración. 

Xaneiro 2022 

2 Análise de engagement e funcionamento da fase 0.  
 
Análise dos primeiros resultados e experiencias do centro 
para a incorporación de novos contidos nas redes. 

Maio 2022 

3 Anális do funcionamento das redes sociais e difusión de 
contidos. 

Setembro 2022 

4 Análise do funcionamento do primeiro ano nas redes 
sociais.  
Interpretación e comparativa de resultados da creación 
dunha rede de contactos e comunidade dixital das redes 
do CISPAC. 

Xaneiro 2023 

5 Análise de alcance de contidos no contexto internacional. Maio 2023 

6 Análise final da estratexia do periodo de arrinque do 
centro e transición cara a nova estratexia de 
asentamento. 

Setembro 2023 

7. Actuacións 
Fase 0 

As contas do CISPAC son, en gran medida, unha carta de presentación do centro de cara á 
sociedade, polo que deben ter un tratamento personalizado e ben definido da súa 
configuración inicial. 

Selección dun usuario para as redes 

Un bo posicionamento vén determinado por un nome intuitivo e identificativo nas redes 
sociais para a súa consulta. O primeiro foi consultar a dispoñibilidade das propias siglas do 
centro, só habendodispoñibilidade no Instagram e no Facebook. Para o Twitter e YouTube 
teremos que buscar outro nome, xa que na actualidade o dominio está ocupado por unha 
organización sen ánimo de lucro de Pittsburg: @CISPAC.   

Dispoñibilidade do usuario @Cispac:  
 

 

Por este motivo optamos por empregar un nome que unifique todas as redes sociais baixo 
unha mesma denominación, que leva por nome de usuario @CISPAC_gal 

- @CISPAC_gal  

Descrición 

Na biografía ou espazo de información de cada rede social haberá un pequeno parágrafo 
informativo no que se sinalará o significado das siglas do centro, a seu obxectivo de estudo 
e unha ligazón a páxina web para ampliar información. En función das opcións da rede 
faremos que toda información pública do centro sexa de acceso sinxelo: correo de 
contacto, localización do centro... 
 

 
 

Avatar e fotografía de portada 

A imaxe de perfil será o logotipo do centro para favorecer a identificación corporativa. 



 
                                                                                                                                       

18 

Para imaxe de portada optaremos pola utilización dunha fotografía dunha paisaxe 
atlántica, que pode ser cambiante ao longo do tempo pero que deixe claro o obxecto de 
estudo do centro. De ser posible, que se trate dunha imaxe dunha paisaxe organizada, na 
que se poida observar ordenación do territorio, formas productivas respetables co medio 
ou xente traballando. 
Eventualmente poden utilizarse como fotos de portada carteis dalgunha iniciativa que leve 
a cabo o centro adaptadas ao formato horizontal. 
En xeral, todas as fotografías que se utilicen deben rachar cos tópicos das paisaxes 
atlánticas e amosar todas as perspectivas que no centro se investigan. É dicir, un espazo 
histórico, social, económico e multidimensional. Débese apostar por imaxes que ollen o 
pasado, pero que teñan a mirada posta no futuro. 

 

Tipos de comunicación en función do obxectivo 

Obxectivo 
estratéxico 

Grupo de 
interese 

Acción Priori-
dade 

Cronogra-
ma 

Responsable Recursos 
adicionais 

OE1. 
Difundir o 

CISPAC 
como 

proxecto 
transdiscipl

inar e 
centrado 

nas 
paisaxes 

atlánticas e 
de nova 

creación 

Cidadanía, 
Comunidade 
universitaria 

galega e 
internacional 

Financiadore
s 

Deseño dunha 
marca corporativa 

identificable e 
incorporala en 

todas as 
comunicacións 

referidas ao CISPAC 

1 Outubro-
Decembro 

2021 

Equipo de 
deseño 

Si 

Elaborar un banco 
de contidos 

audiovisuais das 
instalacións do 
centro, da súa 

actividade e dos 
seu persoal 

investigador 

1 Outubro-
Decembro 

2021 

Equipo 
audiovisual e 
de fotografía 

Si 

Deseñar un plan de 
comunicación para 
definir a presenza 

nas redes sociais e 
a comunicación cos 

medios 

1 Outubro-
Decembro 

2021 

Equipo de 
comunicación 

Si 

Algúns exemplos de accións segundo o grupo de interese definido. 

Os primeiros contidos que deben ser publicados teñen que servir aos axentes de interese 
a descubrir e coñecer o proxecto, centrándose na propia marca CISPAC, no equipo de 
traballo investigador, nas instalacións e nas liñas de acción e produción científica 
determinadas pola axenda. 

Obxectivo 
estratéxico 

Rede 
social 

Acción Priori-
dade 

Cronogra-
ma 

Responsable Recur-
sos 

adicio-
nais 

POS 9.2. 
Deseñar e 

desenvolver 
o plan de 

comunicaci
ón e 

divulgación. 

Twitter 

Facebook 

Instagram 

YouTube 

Creación do perfil 
público do CISPAC 

1 Decembro 
2021 

Comunicación Si 

Difusión e divulgación 
da axenda científica 

1 Xaneiro 
2022 

Comunicación Si 

Presentación dos 
membros 

investigadores e 
campos de traballo 

1 Xaneiro 
2022 

Comunicación, 
audiovisual 

Si 

Exemplos de tipos de publicación dos perfís públicos do CISPAC na primeira fase de nacemento.  

 

Fase 1 

Os contidos evolucionarán co tempo á par que o desenvolvemento da actividade no centro. 
Continuarase coa difusión de actividades e producións científicas propiasde cara a ir 
posicionando o CISPAC na sociedade e como referente institucional na temática.  

A vantaxe de integrar investigadoras cunha actividade científica previa permite ao centro 
dispoñer de materiais de calidade que empregar para esta difusión e divulgación de 
contidos nas redes sociais a un público xeral, ás comunidades universitarias e mesmo aos 
financiadores. 

 Imperará a produción nova, elaborada dende o propio centro para salientar os puntos de 
vista e propostas resultantes da interacción das persoas no CISPAC. Cuestións como a 
sustentabilidade ambiental e a as respostas aos retos ecolóxicos deberán ser algúns dos 
elementos centrais a desenvolver nos contidos das redes. 

Obxectivo 
estratéxico 

Rede 
social 

Acción Priori-
dade 

Cronogra
ma 

Responsabl
e 

Recursos 
adicionais 

POS 9.2. 
Deseñar e 

desenvolver o 
plan de 

comunicación 
e divulgación. 

Twitter Acompañamento  en 
vivo de xornadas de 

divulgación e difusión 
do coñecemento a 

través das redes sociais 

2 - Comunicación
: redes sociais 

Si 

Fíos divulgativos 
presentando á 

sociedade unha 
produción científica 

cunha serie de 
aspectos chave, as 

fontes que consultar 
para ampliar a temática 
e elementos de debate 

2 - Contidos 
dixitais: redes 

sociais 

Si 

Anuncio de activades 
nas que integrantes do 

CISPAC participen  

3 - Comunicación
: redes sociais 

Si 

Exemplos de contidos no Twitter dunha fase máis avanzada do proxecto.  

 

Tipo de 
contido 

Medio Prioridade Obxectivo Participantes Recursos 
adicionais 

Nota de prensa 
Nacional 
Estatal 

Internacional 
Dixitais 

1 Difundir a imaxe e a 
actividade do CISPAC  

Equipo de 
comunicación 

Non 

Entrevista 
Nacional 
Estatal 

Internacional 
Dixitais 

1 Difundir e divulgar a 
produción científica e a 

imaxe do persoal 
invevstigador do centro 

Equipo de 
comunicación, 

personal 
investigador do 

centro 

Non 

Recomendació
ns de lecturas e 

producións 
científicas do 

centro 
relaciondas 

coas paisaxes 
atlánticas 

Dixitais 
Redes Sociais 2 Achegar á sociedade 

recomendacións sobre o 
obxecto de investigación 
do centro e os seus novos 

retos contemporáneos  

Equipo de 
comunicación, 

personal 
investigador do 

centro 

Si 

Exemplos de interacción cos medios de comunicación. 

Fase 2 

Ao remate da primeira fase farase unha avaliación do desenvolvemento da primeira fase. 
Axustaránse os contidos das redes sociais xa existentes en función do feedback e do 
retorno de resultados. Tamén se fará unha análise de redes por se debe deixarse de utilizar 
algunha e incorporarse outras novas que poidan xurdir ou coller forza. 
No momento de comezo desta fase o centro xa terá un background de proxectos e 
investigacións realizados permitindo a incorporación á rede profesional Linkedin e á rede 
de investigación Research Gate. 

8. Cronograma 
 

Cronograma 1º 
cuatrimestre 
2022 

2º 
cuatrimestre 
2022 

3º 
cuatrimestre 
2022 

1º 
cuatrimestre 
2023 

2º 
cuatrimestre 
2023 

3º 
cuatrimestre 
2023 

Elaboración plan 
de 
comunicación 

      

Implementación 
da fase 0 

      

Implementación 
da fase 1 

      

Implementación 
da fase 2 

      

Avaliación       

Anexo I:  Análise das redes doutros centros de 
investigación 
Neste anexo realizamos unha pequena análise da presenza en redes sociais e as súas 
formas de publicar e interactuar dos distintos centros de investigación que foron tomados 
en conta no benchmarking incluído no Plan Estratéxico CISPAC 2021-2025.  

O obxectivo desta referencia é analizar as fortalezas e debilidades de proxectos que podan 
ter similitudes coa temática e quefacer do CISPAC nos seus contidos nas redes sociais. 
Desta forma o centro poderá desenvolver unha estratexia dixital que funcione como centro 
de referencia internacional paisaxística e senlleira no contexto internacional. As redes 
sociais funcionan como escaparate e carta de presentación para a comunidade científica 
en particular e para a sociedade e institucións en xeral, de aí a importancia de ver 
experiencias previas e analizar o seu comportamento. 

 

Instituto Estudios Paisaje y Territorio ‒ CEPT 

Redes  Ningunha 

 
Do Instituto de Estudos de Paisaje y Territorio - CEPT só funciona a súa plataforma dixital 
a forma de repositorio de producións científicas e sen actualizar. Non existe unha difusión 
externa de contidos a través de redes sociais ou unha divulgación cara a sociedade xeral 
de ningún tipo. 

Centre for Landscape Studies - University of Groningen 

Redes Twitter Facebook 

Frecuencia publicación último tweet 2017 última publicación 2017 

Seguidores 384 111 

Interaccións - - 

Idiomas Neerlandés Neerlandés 

 

  

Twitter Facebook 

 
 
O grupo da Universidade de Groningen ao ter o seu contido desactualizado dende o ano 
2017 non amosa a actividade que poidan estar facendo. Viuse unha intención inicial de 
difusión esporádica de contidos, pero que quedou abandonada. 
  

https://mobile.twitter.com/KC_Landschap
https://www.facebook.com/landschapsgeschiedenis/


 
                                                                                                                                       

24 

 

McCord Centre for Landscape - University of Newcastle 

Redes Twitter Facebook LinkedIn 

Frecuencia 
publicación 

10 
interaccións/mes 
Non fan contido 
propio, só retweet 

Copias do publicado 
en twitter. Última 
en febreiro de 2020 

Grupo pechado 

Seguidores 479 160 11 

Interaccións Retweets - - 

Idiomas Inglés Inglés - 

 
 

  

Twitter Facebook 

 
Funcionan a modo de centro de interacción coas mencións exclusivamente, o que limita a 
súa actividade ao Twitter. O LinkedIn está pechado para uso exclusivo dos seus 
membros.  
  

https://twitter.com/mccordcentre
https://www.facebook.com/McCordCentre/
https://www.linkedin.com/groups/8117534/

École Nationale supérieure de paysage 

Redes Twitter Facebook Instagram LinkedIn 

Frecuencia 
publicación 

8/mes 10/mes 13/mes 7/mes  

Seguidores 690 4835 2838 5304 

Interaccións Interacción con 
outras contas 
de organismos 
universitarios 

- Difusión > 
interacción 

- 

Idiomas Francés Francés Francés Francés 

 

 
 

Twitter Facebook 

 

 

Instagram LinkedIn 

A proposta de comunicación máis interesante das analizadas. Teñen unha actividade 
salientable e traballan con Instagram, a súa rede de máis interacción e repercusión en 
canto á súa difusión de contidos. Tamén está apoiada nun LinkedIn cunha gran rede de 
seguidores, e a súa lingua vehicular é o francés. O logo como avatar de todas as redes. 

 

https://twitter.com/enspaysage
https://www.facebook.com/EcoleNationaleSuperieuredePaysage/
https://www.instagram.com/enspaysage/
https://fr.linkedin.com/school/enspaysage/

Incipit-CSIC 

Rede Twitter Facebook LinkedIn 

Frecuencia 
publicación 

1 tweet/inter ao día 6 publicacións ao 
mes 

Ningunha 

Seguidores 2326 2714 775 

Interaccións Retweets en 
publicacións nas 
que os mencionan 

Só publicacións 
previas 

Ningunha 

Idiomas Tweets galego e 
castelán; 
interaccións tamén 
en inglés 

Galego e castelán Castelán 

 

 
 

 

Twitter Facebook Instagram 

Ten un avatar propio identificable para as redes sociais e un fondo de portada acompañado 
cos logos do CSIC e do propio proxecto. A actividade principal é por medio do Twitter, 
cumplindo o Facebook unha función máis vencellada a repositorio dixital e o LinkedIn de 
posicionamento como institución pública. Nesta última rede todos os seus investigadores 
aparecen referenciados coas súas contas persoais, facilitando a súa visibilidade pública. 

 

  

https://twitter.com/IncipitCSIC
https://www.facebook.com/Instituto-de-Ciencias-del-Patrimonio-Incipit-192606290889902
https://www.linkedin.com/company/institute-of-heritage-sciences-incipit-/

ANEXO II. Análise de tipos de publicación para 
fases 0 e 1 
Existen exemplos interesantes de exposición e xestión desta rede inda que sexan de 
entidades con outros intereses e públicos. 

 

  

Exemplo de perfil dunha revista que divulga temáticas sociais. Exemplo de explicación breve en varias 
linguas e de publicacións de pequenas entrevistas en formato video cun resumo e ponte a máis 

información. https://twitter.com/divergente_pt 

https://twitter.com/divergente_pt

Exemplos de difusión de contidos do Arquivo do Reino de Galicia e do Consello da Cultura Galega. Fotografías 
como centro de atracción, redirección cara a propia páxina para ampliar contidos, lingua galega… 

Exemplo de organización xeral do feed da conta de instagram en tres columnas, favorecendo a localización 
dos tipos de contido. https://www.instagram.com/nuvol_com/ 

 

 

 

 

 

 

 

https://www.instagram.com/nuvol_com/


 
                                                                                                                                       

30 

ANEXO III. Perfil do/a responsable de comunicación  
 
 
Técnico superior de xestión con formación especializada (máster en divulgación 
científica ou similar), encargado tamén da unidade de divulgación científica do centro.  
 
 
ANEXO IV. Calendario das accións de comunicación 
 
Os traballos de comunicación realizaranse seguindo esta periorización: 
 
Actualidade na web: semanal (de luns a venres) 
Redes sociais: diario (luns a venres) 
Relación aparición medios de comunicación: mensual 
Boletín de novas (newsletter): cada dous meses 

Exemplos de presentación de resultados dunha investigación en imaxe + explicación na descrición 
ampliada. 

https://www.instagram.com/p/CWsPxXVtsaO - https://www.instagram.com/p/CWvJkx1M3T-  
 
 
 
 
 
 
 
 

 
 
 
 
 

https://www.instagram.com/p/CWsPxXVtsaO
https://www.instagram.com/p/CWvJkx1M3T-

